



Scéim Abhcóideachta 
· Bunaidhm na Scéime

Abhcóideacht éifeachtach agus éifeachtúil a dhéanamh ar mhaithe leis an Ghaeilge agus phobal na Gaeilge ar fud an oileáin ag cur coinníollacha éagsúla an dá dhlínse san áireamh agus fardal cuimsitheach de ranganna agus de chúrsaí Gaeilge a ullmhú, a phoibliú agus a uasdátú go rialta.
· Cuspóir Straitéiseach: Stádas 
(Straiteis 20 bl = Riarachán, Seirbhísí agus Pobal)
· Príomhaidhmeanna na Scéime:
· Stádas na Gaeilge a ardú;
· Eolas ábhartha a sholáthar do phobal na Gaeilge;
· Eolas ábhartha a sholáthar do mhórphobal an Bhéarla;
· Stádas na Gaeilge a chosaint ar ionsaithe / drochphoiblíocht;
· Cúrsaí feasachta teanga a fhorbairt agus a sholáthar don phobal i gcoitinne.
· Riaradh agus cur chuige na Scéime: 

· Straitéis chuimsitheach, chomhordaithe uile-oileánda a fhorbairt agus a fheidhmiú chun dul i gcion ar raon leathan den phobal trí:

· Cúrsaí feasachta teanga a sholáthar do na pobail éagsúla ar oileán na hÉireann (agus ar an domhan mór chomh maith ach sin a bheith réamhaontaithe le Foras na Gaeilge) i.

· pobal na Gaeilge; 

· an pobal Béarla/teanga eile atá báúil leis an Ghaeilge; 

· an pobal nach bhfuil báúil leis an teanga; 

· an pobal nach bhfuil aon eolas acu ar an teanga. 

· Eolas a sholáthar do phobal na Gaeilge agus do mhórphobal an Bhéarla faoi staid na Gaeilge trí chaidrimh dhlútha a thógáil agus a fhorbairt leis na meáin – eolas atá bunaithe ar fhíricí doshéanta;
· Eolas a sholáthar do phobal na Gaeilge agus do mhórphobal an Bhéarla faoi bhuntáistí na Gaeilge trí chaidrimh dhlútha a thógáil agus a fhorbairt leis na meáin – eolas atá bunaithe ar fhíricí doshéanta. (Taighde ábhartha a phlé le Foras na Gaeilge.);
· Mearfhreagairt ar ionsaithe / drochphoiblíocht don Ghaeilge;
· Dul i bhfeidhm ar na earnálacha príobháideacha agus poiblí trí ghníomhaíochtaí ar nós cúrsaí feasachta nó trí stocaireacht a dhéanamh leo;
· Dul i bhfeidhm ar lucht chumtha beartas - trí ghníomhaíochtaí ar nós stocaireachta agus dul i mbun feachtais;
· Plé mar is cuí leis na páirtithe ábhartha maidir le cás na Gaeilge.
· Beidh neamhspleáchas ag an iarrthóir rathúil, ach táthar ag dúil le dlúth-chomhoibriú le Foras na Gaeilge i dtaca le réimsí áirithe oibre, mar shampla cúrsaí taighde. Táthar ag dúil le dlúth-chomhoibriú le hiarrthóirí rathúla sna Scéimeanna eile de réir mar is gá. 
· Torthaí a bhfuiltear ag súil leo:
· Feidhmiú mar lárionad abhcóideachta do phobail éagsúla na Gaeilge ar oileán na hÉireann agus an tacaíocht chuí a sholáthar do ghrúpaí Gaeilge fud fad an oileáin.
· Cur chuige a fhorbairt chun eolas a bhailiú agus fardal cuimsitheach a chruthú faoi na deiseanna foghlama fadsaoil Gaeilge agus na deiseanna foghlama trí mheán na Gaeilge atá ar fáil don phobal ar bhonn uile-oileánda.  Ní mór a chur san áireamh an soláthar ó sholáthróirí reatha idir chúrsaí, chúrsaí féinteagaisc, chúrsaí ar líne, ‘apps’, ábhar chlóite srl. Ní mór córas a fhorbairt agus a chur i bhfeidhm go láidir chun cáilíochtaí na soláthróirí, a chuireann ‘cúrsaí/ranganna beo’ ar fáil, a iniúchadh chun a chinntiú go gcomhlíonann siad na dlíthe reatha a bhaineann le cúrsaí árachais, cumhdach leanaí, promhadh bheith déanta ar mhúinteoirí srl. 

· Fardal cuimsitheach de dheiseanna foghlama fadsaoil a chur ar fáil ar líne don phobal agus uasdátú leanúnach a dhéanamh air. Seirbhís eolais chuimsitheach a chur ar fáil don phobal chomh maith chun eolas ar an fhardal a roinnt/phoibliú/chraobhscaoileadh i. seirbhís ghutháin, seirbhís ríomhphoist, twitter, facebook srl. 
· Straitéis margaíochta uile-oileánda a dhréachtú agus a fhorbairt chun poiblíocht a dhéanamh faoi chúrsaí Gaeilge agus chúrsaí trí mheán na Gaeilge, faoin lárphointe eolais agus faoi fheidhm na heagraíochta.
· Cineál Maoinithe ar Fáil 

· Costais ghaolmhara tuarastail do na poist seo a leanas:

· Clárbhainisteoir;  
· Ardoifigeach Feidhmiúcháin (Straitéis); 
· Ardoifigeach Feidhmiúcháin (Oiliúint);  
· Ardoifigeach Feidhmiúcháin (Oideachas Fadsaoil);
· Oifigeach Feidhmiúcháin (Margaíocht agus TCF);
· Oifigeach Cléireachais.
· Forchostais reatha agus buiséad gníomhaíochtaí:

· Feachtais poiblíochta;
· Ábhar bolscaireachta/poiblíochta (clóite mar shampla);
· Cúrsaí feasachta teanga (forbairt lámhleabhar tarraingteach agus ábhar ghaolmhar san áireamh);
· Seisiúin eolais ;
· Ionadaíocht ag comhdhálacha ábhartha;
· Taisteal;
· Oiliúint foirne a bhaineann go dlúth leis an Scéim/leis an phost agus a réamhaontófar le Foras na Gaeilge.

· Forchostais rann-íocaíochta:

· Cíos agus costais reatha eile.
(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
Ciste don Scéim: €1,974,355

Scéim Áiseanna Foghlama

· Bun-Aidhm na Scéime: 

Riar a dhéanamh ar fhorbairt agus ar sholáthar áiseanna foghlama chomh maith le hoiliúint in úsáid na n-áiseanna sin dírithe ar riachtanais an churaclaim ghaelscolaíochta i dTuaisceart Éireann (TÉ).

Cuspóir Straitéiseach: Cumas

(Straiteis 20 bl = Oideachas)
· Príomhaidhmeanna na Scéime

· Soláthar Áiseanna ar ard-chaighdeán dírithe go príomha ar churaclam na gaelscolaíochta i dTÉ;
· Oiliúint in úsáid na n-áiseanna a chur ar fáil do mhúinteoirí agus d’ábhar múinteoirí;
· Soláthar áiseanna do churaclam na gaelscolaíochta i dTÉ;
· Caidreamh agus comhoibriú a chothú le soláthróirí eile; 

·  Caidreamh agus comhoibriú a chothú le hearnáil na gaelscolaíochta.
· Riaradh agus cur chuige na Scéime: 

· Straitéis trí bliana a fhorbairt chun riar a dhéanamh ar riachtanais earnáil na gaelscolaíochta ó thaobh áiseanna de i gcomhthéacs an churaclaim i dTÉ.  Ní mór a léiriú go bhfuil saintuiscint ag an eagraíocht ar churaclam TÉ ach go háirithe mar a bhaineann sé leis an ghaelscolaíocht.

· Painéal comhairliúcháin a fhorbairt, atá ionadaíoch ar an earnáil gaelscolaíochta i dTÉ ag gach eochairc​​héim, chun riachtanais na hearnála a mheas.

· Plean foilsiúcháin bhliantúil a aontú le Foras na Gaeilge.  Ní mór tosaíochtaí don earnáil a léiriú go sonrach.

· Struchtúr cuí le páirtnéirí straitéiseacha a fhorbairt le soláthróirí áiseanna ar bhonn uile-oileánda chun comhthionscadail a chruthú a chuirfidh le réimse áiseanna d’earnáil na gaelscolaíochta agus don churaclam sa dá dhlínse.

· Straitéis margaíochta a fhorbairt chun na háiseanna a chur go lárnach i margadh na gaelscolaíochta.
· Torthaí a bhfuiltear ag súil leo:

· Áiseanna ar an chaighdeán is airde a fhorbairt ón nua, idir dhearadh agus chló (clúdaíonn sé seo ábhar bheith ar fáil ar dhlúthdhiosca, i bhfoirm PDF, ar líne nó eile), bunaithe ar riachtanais na hearnála mar a bheidh sonraithe sa straitéis thuasluaite. 

· Áiseanna ar an chaighdeán is airde ó theangacha eile a chur in oiriúint d’earnáil na gaelscolaíochta bunaithe ar riachtanais na hearnála mar a bheidh sonraithe sa straitéis thuasluaite. 

· Córas measúnaithe a fhorbairt chun oiriúnacht ábhair ó theangacha eile a mheas.

· Gréasán tástála a chruthú, mar aon le córas measúnaithe a fhorbairt, chun áiseanna (forbartha ón nua agus curtha in oiriúint) a thriail roimh dul i gcló / i bhfoirm PDF / ar dhlúthdhiosca / ar líne.

· Plean oiliúna  

· Cúrsaí oiliúna a fhorbairt ar úsáid na n-áiseanna nua do mhúinteoirí, múinteoirí nuacháilithe san áireamh, atá ag obair san earnáil agus d’ábhar múinteoirí atá faoi oiliúint ag an tríú leibhéal.
· Plean margaíochta.
· Cineál Maoinithe ar Fáil 

1. Costais ghaolmhara tuarastail do na poist seo a leanas:

· Clárbhainisteoir (Eagarthóir);
· Eagarthóir (Feidhmeannach Oideachais & Oiliúna);
· Eagarthóir (Aistritheoir);
· Ardoifigeach Feidhmiúcháin (Teicneoir).
2. Forchostais reatha agus buiséad gníomhaíochtaí:

· Áiseanna (dearadh, foilsiúcháin srl.);
· Ceardlanna oiliúna;
· Ionadaíocht ag comhdhálacha oideachais; 

· Seisiúin eolais & margaíochta;
· Próisis chomhairliúcháin leis an earnáil;
· Taisteal;
· Oiliúint foirne a bhaineann go dlúth leis an Scéim/leis an phost agus a réamhaontófar le Foras na Gaeilge.
· Forchostais rann-íocaíochta:

· Cíos agus costais reatha eile.
(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
· Nithe Nach Féidir Maoiniú a Lorg ina Leith

1. Athchlónna ach i gcás go n-aontófar a leithéid roimh ré le Foras na Gaeilge.
Ciste don Scéim: €1,829,452
Scéim na nEalaíon

· Bun-Aidhm na Scéime: 

Clár d’fhéiltí a reáchtáil ar bhonn bliantúil.

· Cuspóir Straitéiseach: Stádas
(Straiteis 20 bl = Na Meáin agus an Teicneolaíocht).
· Príomhaidhmeanna na Scéime: 

· Stádas na nEalaíon Gaeilge – na hEalaíona Dúchasacha, Liteartha agus Taibh-ealaíona  – a aithint, a cheiliúradh agus a fhorbairt;
· Rannpháirtíocht ealaíontóirí, scríbhneoirí, cleachtóirí agus pobal na Gaeilge a éascú agus a spreagadh, idir óg agus aosta;
· Cur le feasacht an mhórphobail maidir le saíocht agus saibhreas na n-ealaíon Gaeilge ar oileán na hÉireann;
· Ról na nEalaíon Gaeilge a shainiú i gcomhthéacs tógáil phobail agus aistriú teanga ó ghlúin go glúin;
· Cur le deiseanna oiliúna agus deiseanna léirithe na bpáirtithe leasmhara i réimse na nEalaíon Gaeilge, ar bhonn gairmiúil agus amaitéarach.

· Riaradh agus cur chuige na Scéime:

· An Scéim a riar ar bhonn uile-oileánda faoi scáth aon eagraíochta amháin;
· Mórstraitéis a fhorbairt ar bhonn uile-oileánda, bunaithe ar an dea-chleachtas idirnáisiúnta is fearr i dtaca le mórfhéilte a cheiliúrann na healaíona dúchasacha, liteartha agus na taibh-ealaíona a reáchtáil, a fhógairt, a phoibliú agus a chur i gcrích ar bhonn bliantúil;
· Líonra cuimsitheach d’ealaíontóirí, de scríbhneoirí agus de chleachtóirí a fhorbairt chun deiseanna oiliúna agus léirithe a fháil agus a sholáthar agus an comhthéacs cuí a chur ar fáil do gach seánra;
· Sainscileanna agus taithí leathan maidir le teicneolaíocht an eolais agus maidir le cúrsaí margaíochta, poiblíochta agus cumarsáide a léiriú agus a chruthú;
· An dea-chleachtas is fearr a chur i bhfeidhm maidir le measúnú a dhéanamh ar agus aischothú a thabhairt do chleachtóirí i gcomhthéacs na gcomórtas liteartha agus ardáin;
· Ardscileanna riaracháin agus taithí leathan a léiriú maidir le mór-ócáidí a reáchtáil agus a phoibliú;
· Foinsí maoinithe/urraithe breise a aimsiú.

· Torthaí a bhfuiltear ag súil leo:

· Clár d’fhéiltí a riar a bhainfidh aitheantas, poiblíocht agus stádas náisiúnta agus idirnáisiúnta amach, a chothóidh agus a fhorbróidh na healaíona dúchasacha, liteartha agus na taibh-ealaíona;
· Spriocanna intomhaiste rannpháirtíochta maidir le healaíontóirí, le scríbhneoirí agus le cleachtóirí i gcomhthéacs an chláir a fhorbairt agus a aontú mar uirlis tuairiscithe agus measúnaithe;
· Mór-ócáidí bronnta – gradaim aitheantais – i réimsí na foilsitheoireachta, na craol-tóireachta agus na meán nua, i measc réimsí eile,  a eagrú agus a phoibliú;
· Spriocanna intomhaiste rannpháirtíochta maidir leis an aos óg i gcomhthéacs an chláir a fhorbairt agus a aontú mar uirlis tuairiscithe agus measúnaithe;
· Aitheantas sna meáin chraolta agus chlóite a chinntiú;
· Rannpháirtíocht Phobal na Gaeilge agus an mhórphobail a spreagadh, a chothú agus a mhéadú;
· Rannpháirtíocht na bhfoilsitheoirí Gaeilge agus páirtithe leasmhara eile i réimse na n-ealaion agus na meán nua a spreagadh, a chothú agus a mhéadú;
· Urraíocht bhreise ón earnáil phríobháideach agus ó fhoinsí eile a aimsiú.

· Ciste don Scéim: 

· Cineál Maoinithe ar Fáil:

· Clárbhainisteoir;
· Ardoifigeach Feidhmiúcháin; 

· Oifigeach Feidhmiúcháin x 2;
· Oifigeach Cléireachais; 

· Forchostais reatha; 

· Buiséad do sholáthar acmhainní / sainseirbhísí/láithreán gréasán; 

· Buiséad d’fhoilseacháin, do  chláir mhargaíochta, fógraíochta, poiblíochta;
· Buiséad gníomhaíochta – Mórócáidí bronnta, ócáidí, taispeántais, léirithe, ceardlanna, léachtaí; 

· Forchostais rann-íocaíochta de cheannáras an iarrthóra rathúla do reáchtáil na Scéime; 
· Oiliúint foirne a bhaineann go dlúth leis an Scéim/leis an phost agus a réamhaontófar le Foras na Gaeilge.
(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
Ciste don Scéim: €1,949,008
Scéim Óige
· Bun-Aidhm na Scéime: 

Réimse seirbhísí óige a sholáthar ar bhonn uile-oileánda agus tacú le grúpaí/clubanna atá ag cur deiseanna ar fáil do dhaoine óga an Ghaeilge a úsáid go rialta agus go sóisialta lasmuigh den chóras scoile ag cur coinníollacha éagsúla an dá dhlínse san áireamh.

· Cuspóir Straitéiseach: Úsáid

(Straiteis 20 bl = Riarachán, Seirbhísí agus Pobal)
· Príomhaidhmeanna na Scéime

· Seirbhís Eolais
· Eolas ábhartha a bhailiú agus a chraobhscaoileadh do ghrúpaí / eagraíochtaí fud an oileáin;
· Seirbhís tacaíochta agus comhairle a chur ar fáil do ghrúpaí / eagraíochtaí fud an oileáin;
· Feasacht maidir le dualgais na hearnála reachtúla maidir leis an óige a ardú i bpáirt leis na páirtithe leasmhara cuí.

· Seirbhís Oiliúna

· Fardal den oiliúnt reatha / riachtanach a ullmhú agus a chraobhscaoileadh;
· Comhoibriú leis na páirtithe leasmhara cuí maidir le hoiliúint a sholáthar do phobal labhartha na Gaeilge.

· Seirbhís Leictreonach

· Straitéis a dhréachtú agus a aontú le Foras na Gaeilge maidir le seirbhísí leictreonacha a ullmhú, a fhoilsiú agus a fheidhmiú.
· Riaradh agus cur chuige na Scéime: 

· Seirbhís Eolais
Iniúchadh a dhéanamh ar na nithe seo a leanas agus fardal cuimsitheach a ullmhú agus a fhoilsiú:

· líon na gclubanna (idir neamhspleách agus chleamhnaithe) atá ag feidhmiú faoi láthair;
· cáilíochtaí, oiliúint agus taithí na bhfoirne sna suíomhanna éagsúla;
· líon na ndaoine óga d’aoiseanna éagsúla atá ag freastal ar na clubanna ar bhonn rialta;
· an réimse imeachtaí a chuireann na clubanna ar fáil;
· an costas a bhaineann leis na clubanna a sholáthar;
· an táille a íocann daoine óga le bheith páirteach sna himeachtaí.
2. Seirbhís a fhorbairt agus a riar chun eolas faoi sheirbhísí óige a chur ar fáil do ghrúpaí / do chlubanna óige / don phobal ar bhonn uile-oileánda.  Is gá go mbeidh an tseirbhís seo ar fáil go leictreonach agus ar an ghuthán.  

Is gá seirbhís tacaíochta/comhairliúcháin pearsanta a riar d’idir ghrúpaí seanbhunaithe, ghrúpaí nua agus ghrúpaí i mbéal forbartha.  Is gá chomh maith grúpaí a chur i dteagmháil le cheile agus tacaíocht a chur ar fáil maidir le comhoibriú agus comhimeachtaí. Táthar ag súil go mbeidh comhoibriú dlúth idir iarrthóirí rathúla na Scéimeanna ar fad – feictear go mbeidh comhoibriú leis na hoifigigh ón Scéim Tacaíochta Pobail ríthábhachtach sa réimse oibre seo.  

I measc an eolais a bheidh le cur ar fáil, ní mór na nithe seo a leanas a bheith san áireamh:

· Eolas a sholáthar maidir leis na polasaithe gaolmhara cuí – i. mar a bhaineann sé le bunú agus reáchtáil clubanna - polasaithe a bhaineann le cumhdach leanaí agus daoine fásta / aosaigh soghonta san áireamh;
· Eolas a sholáthar maidir le cúrsaí árachais;
· Eolas a sholáthar maidir le seirbhísí
 atá ar fáil do ghrúpaí óige trí Ghaeilge;
· Eolas a sholáthar maidir le soláthróirí seirbhísí trí Ghaeilge
 (fardal a chruthú de na soláthróirí agus an fardal a uasdátú go rialta); 

· Córas creidiúnaithe do sholáthróirí seirbhísí óige trí Ghaeilge a fhorbairt agus a riar i. is gá iniúchadh a dhéanamh ar na soláthróirí chun a chinntiú go gcomhlíonann siad na dlíthe reatha a bhaineann le cúrsaí árachais, cumhdach leanaí, promhadh bheith déanta srl.
3. Feasacht a ardú, i gcomhar leis an iarrthóir rathúil faoin Scéim Abhcóideachta, maidir le dualgais eagraíochtaí reachtúla ó thaobh seirbhísí trí Ghaeilge don earnáil óige Gaeilge.  Táthar ag súil go mbeidh comhoibriú dlúth idir iarrthóirí rathúla na Scéimeanna ar fad – feictear go mbeidh comhoibriú leis na hoifigigh ón Scéim Abhcóideachta ríthábhachtach sa réimse oibre seo.
· Seirbhís Oiliúna

1. Comhoibriú agus tacú le soláthróirí oiliúna reatha Béarla, maidir le cúrsaí trí mheán na Gaeilge don earnáil a sholáthar, trí chomhairle agus treoir a thabhairt dóibh.  (Soláthróirí cúrsaí aitheanta [ar Chreatoibre Náisiúnta na gCáilíochtaí (NQF)] agus cúrsaí neamhfhoirmeálta);
2. Sainchúrsaí oiliúna trí mheán na Gaeilge ar an chaighdeán is airde d’oibrithe óige a sholáthar, agus/nó a fhorbairt nuair is gá, don earnáil óige Gaeilge a dhéanfaidh an earnáil a láidriú;
3. Cúrsaí ‘Oiliúint don Oiliúnóir’ a sholáthar, agus/nó a fhorbairt nuair is gá, ar réimse ábhar ábhartha atá dírithe ar oibrithe óige Gaeilge.  Cuirfear ar chumas na n-oibrithe oiliúint a chur ar fáil do dhaoine óga go háitiúil / go reigiúnda. 

· Seirbhís Leictreonach

1. Próiseas tairisceana a éascú, i gcomhar le Foras na Gaeilge, chun comhlacht a cheapadh le tairseach idirlín do dhaoine óga a fhorbairt agus a chothú (de réir moltaí sa Straitéis Idirlín don Óige [Foras na Gaeilge 2011]);
2. Ábhar ar líne a fhorbairt do dhaoine óga, trí focasghrúpaí a éascú leis an chomhlacht rathúil.  Ní mór na nithe seo a leanas a chur san áireamh:
· ‘apps’ trí Ghaeilge;
· Cluichí trí Ghaeilge ar líne;
· Físeáin trí Ghaeilge ar líne;
· Líonra sóisialta trí Ghaeilge ar líne;
· Gné oideachais a fhorbairt ar líne.
3. Branda láidir a chruthú don tairseach agus poiblíocht a dhéanamh ar an bhranda ar bhonn uile-oileánda i measc daoine óga.

· Torthaí a bhfuiltear ag súil leo:

· Fardal cuimsitheach de na clubanna a bheith ar fáil don phobal;
· Eolas níos forleithne ar na cáilíochtaí óige atá ar fáil agus an dóigh le tabhairt faoi na cáilíochtaí sin;
· Seirbhís tacaíochta agus comhairle cuimsitheach ar fáil do ghrúpaí fud an oileáin;
· Eolas cuimsitheach maidir le soláthróirí oiliúna óige ar fáil do ghrúpaí fud an oileáin;
· Scéim “Oiliúint don Oiliúnóir” ag feidhmiú go héifeachtach;
· Ábhar oiriúnach, a chuimsíonn, “apps”, cluichí, fiseáin srl, ar fáil ar líne do dhaoine óga.
· Cineál Maoinithe ar Fáil 

· Costais ghaolmhara tuarastail do na poist seo a leanas:

· Clárbhainisteoir;
· Ardoifigeach Feidhmiúcháin (Forbairt Straitéise & Seibhísí Óige);
· Ardoifigeach Feidhmiúcháin (Oiliúnóir &  Forbairt agus Dearadh Cúrsaí);
· Oifigeach Feidhmiúcháin (Forbairt Teicneolaíochta & Éascaitheoir); 

· Oifigeach Cléireachais.
· Forchostais reatha agus buiséad gníomhaíochtaí:

· Feachtas Poiblíochta;
· Ionadaíocht ag comhdhálacha ábhartha;
· Taisteal;
· Cúrsaí oiliúna d’eagraíochtaí – eagraithe ar bhonn réigiúnda agus ag brath ar éileamh; 

· Oiliúint foirne a bhaineann go dlúth leis an Scéim/leis an phost agus a réamhaontófar le Foras na Gaeilge.

· Suíomh/tairseach idirlín & ábhar gaolmhara ar líne.
· Forchostais rann-íocaíochta:

· Cíos agus costais reatha eile

· Nithe Nach Féidir Maoiniú a Lorg ina Leith

· Clubanna óige aonaracha.

(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
Ciste don Scéim: €1,590,164
Scéim Raidió Pobail

· Bun-Aidhm na Scéime: 

Sceideal lánGhaeilge a chraoladh do phobal éisteachta logánta agus rochtain oiliúna a sholáthar agus a fhorbairt.

· Cuspóir Straitéiseach: Úsáid
(Straiteis 20 bl = Na Meáin agus an Teicneolaiocht)
· Príomhaidhmeanna na Scéime: 

· Seideal craoltóireachta raidió a sholáthar do phobail éisteachta logánta na Gaeilge;
· Deiseanna foghlama agus oiliúna craoltóireachta a sholáthar trí mheán na Gaeilge; 

· Riaradh agus Cur Chuige na Scéime:

· Ceadúnas craolta ón údarás cuí nó pé riachtanais is gá;
·  Ionad buan a chomhlíonann na riachtanais chuí le haghaidh rochtain;
· Struchtúr eagraíochtúil a bheith in áit nó a bheith incheaptha laistigh d’amscála réasúnta le freastal ar riachtanais na Scéime, agus na gnéithe seo san áireamh:
· An trealamh cuí leis an seirbhís a sholáthar agus na riachtanais chuí le haghaidh rochtana;
· Foireann oilte leis an traenáil a chur ar fáil;
· Taithí chuí sa réimse oibre seo NÓ/AGUS nuálaíocht sa réimse oibre seo;
· Cruthúnas gur féidir an tseirbhís a sholáthar ar feadh tréimhse an chonartha.
· Torthaí a bhfuiltear ag súil leo:

· Seirbhís craoltóireachta raidió trí mheán na Gaeilge a sholáthar go lóganta de réir théarmaí ceadúnais bhailí;
· Réimse leathan clár a mbeidh lucht éisteachta leathan aige idir dhaoine óga, dhaoine fásta, mhórphobal an Bhéarla agus phobal na Gaeilge i gcoitinne; 

· Deiseanna traenála i gcraoltóireacht  raidió Gaeilge a sholáthar;
· Grúpaí pobail a chumasú le tabhairt faoi sheirbhís a sholáthar do phobal s’acu féin le hardán a thabhairt do ghrúpaí pobail logánta. 
· Cineál Maoinithe ar Fáil: 

· Riarthóir Staisiúin (Ardoifigeach Feidhmiúcháin);
· Oifigeach Feidhmiúcháin (Comhordaitheor Sceidil); 

· Oifigeach Feidhmiúcháin (For-Rochtain Phobail);
· Oifigeach Feidhmiúcháin (Teicneoir);
· Buiséad gníomhaíochtaí / sceidil;
· Buiséad do shainseirbhísí oiliúna;
· Forchostais rann-íocaíochta de staisiún;
· Oiliúint foirne a bhaineann go dlúth leis an Scéim agus a réamhaontófar le Foras na Gaeilge.
Ciste don Scéim: €1,592,592
Scéim Tacaíochta Oideachais

· Bun-Aidhm na Scéime: 

Córas tacaíochta oideachais a fhorbairt agus a chur ar fáil do scoileanna, coistí bunaithe scoileanna agus do mhúinteoirí ar bhonn uile-oileánda ag cur coinníollacha éagsúla an dá dhlínse san áireamh.  

· Cuspóir Straitéiseach: Cumas 

(Straiteis 20 bl = Oideachas)
· Príomhaidhmeanna na Scéime;

Tacaíocht a sholáthar i gcomhar leis na páirtithe cuí don ghaelscolaíocht, do theagasc na Gaeilge i scoileanna ina bhfuil an Béarla mar mheán teagaisc agus imeachtaí idirscoile a reáchtáil. 

· Riaradh agus cur chuige na Scéime

Beidh trí réimse oibre i gceist leis an Scéim seo

· An ghaelscolaíocht;
· An Ghaeilge i scoileanna ina bhfuil an Béarla mar mheán teagaisc;
· Imeachtaí idirscoile.
Is ar bhonn uile oileánda a bheidh na codanna éagsúla den Scéim le cur i bhfeidhm i gcomhar leis na páirtithe cuí agus leis na hiarrthóirí rathúla ó na Scéimeanna eile.

· Torthaí a bhfuiltear ag súil leo

· An Ghaelscolaíocht
1. Plean straitéiseach a fhorbairt i gcomhar leis na húdarais chuí maidir le bunú scoileanna lánGhaeilge ag an bhunleibhéal agus ag an iar-bhunleibhéal ar bhonn uile-oileánda;
2. Seirbhís tacaíochta a fhorbairt agus a chur ar fáil do ghaelscoileanna bunaithe ar bhonn uile-oileánda, i bpáirt leis na páirtithe leasmhara cuí, a chuimseoidh:

· Sainchúrsaí oiliúna do phríomhoidí;
· Sainchúrsaí oiliúna do mhúinteoirí;
· Sainchúrsaí oiliúna do bhoird bhainistíochta;
· Sainchomhairle maidir le cóiríocht chuí.
Chomh maith leis sin, is gá bearnaí i sainchúrsaí oiliúna do mhúinteoirí in earnáil na gaelscolaíochta a aithint agus córas a fhorbairt le páirtithe leasmhara cuí chun soláthar oiliúna a chur ar fáil;
3. Córas tacaíochta a fhorbairt agus sainchomhairle a chur ar fáil, i gcomhar leis na húdarais chuí, don phobal má tá éileamh i gceantar do sholáthar gaelscolaíochta nó má tá sé mar chuid den phlean straitéiseach d’fhorbairt na gaelscolaíochta thuasluaite;
4. Feasacht an phobail, go háirithe pobal an Bhéarla, a ardú maidir leis an tumoideachas (ach an luath-thumoideachas iomlán mar rogha chur chuige) trí straitéis margaíochta a fhorbairt agus a fheidhmiú ar bhonn uile-oileánda.  Táthar ag súil go mbeidh comhoibriú dlúth idir iarrthóirí rathúla na Scéimeanna ar fad – feictear go mbeidh comhoibriú leis na hoifigigh ón Scéim Abhcóideachta agus Tacaíochta Pobail ríthábhachtach sa réimse oibre seo;
5. Feasacht na mac léinn sna coláistí oiliúna/ag an 3ú leibhéal a ardú maidir leis an tumoideachas mar chur chuige oideachais – an luath-thumoideachas iomlán ach go háirithe – trí theagmháil straitéiseach leis na coláistí oiliúna/institiúidí 3ú leibhéal;
6. Polasaí Tumoideachais uile-oileánda a chur chun cinn mar pholasaí, aontaithe ag na páirtithe leasmhara cuí, a imreoidh tionchar ar pholasaithe rialtas agus ar earnáil na gaelscolaíochta ina iomláine;
7. Cur le feasacht i measc tuismitheoirí agus i measc an phobail faoi bhuntáistí an dátheangachais.
· An Ghaeilge sa chóras oideachais Béarla

1. Straitéis a fhorbairt, le páirtithe leasmhara cuí, maidir le dul i bhfeidhm ar pholasaithe rialtas ó thaobh na Gaeilge de ag an bhunleibhéal agus ag an iar-bhunleibhéal. Táthar ag súil go mbeidh comhoibriú dlúth idir iarrthóirí rathúla na Scéimeanna ar fad – feictear go mbeidh comhoibriú leis na hoifigigh ón Scéim Abhcóideachta ríthábhachtach sa réimse oibre seo; 

2. Bearnaí i sainchúrsaí oiliúna do mhúinteoirí agus i soláthar áiseanna a aithint agus córas a fhorbairt le páirtithe leasmhara cuí chun soláthar oiliúna a chur ar fáil sna réimsí sin;
3. Gréasán piarthacaíochta Gaeilge a fhorbairt dírithe ar mhúinteoirí Gaeilge ar bhonn logánta i gcomhar leis na páirtithe leasmhara cuí ag an bhunleibhéal agus ag an iar-bhunleibhéal.  Ní mór struchtúr malartaithe eolais agus taithí a fhorbairt agus a chur i bhfeidhm tríd an ghréasán;
4. Feasacht an phobail agus na scoileanna, múinteoirí gairmthreoir ina measc, maidir leis na  deiseanna fostaíochta agus gairme atá ar fáil trí an Ghaeilge. 
5. Tionscadail nuálaíocha a fhorbairt agus a chur chun cinn le páirtithe leasmhara cuí leis an Ghaeilge a chur chun cinn sa chóras oideachais Béarla.

· Imeachtaí Idirscoile

1. Clár d’imeachtaí spraíúla úsáide Gaeilge idirscoile a eagrú agus a chomhordú ar bhonn réigiúnda do ghaelscoileanna ag an bhunleibhéal agus ag an iar-bhunleibhéal;
2. Clár d’imeachtaí spraíúla úsáide Gaeilge idirscoile a eagrú agus a chomhordú ar bhonn réigiúnda do scoileanna ina bhfuil an Béarla mar mheán teagaisc ag an bhunleibhéal agus ag an iar-bhunleibhéal.

· Cineál Maoinithe ar Fáil 

· Costais ghaolmhara tuarastail do na poist seo a leanas:

· Clárbhainisteoir (Oideachas & Oiliúint);
· Ardoifigeach Feidhmiúcháin (Scoileanna nua agus bunaithe);
· Ardoifigeach Feidhmiúcháin (Forbairt);
· Ardoifigeach Feidhmiúcháin (Imeachtaí & Margaíocht);
· Oifigeach Cléireachais.
· Forchostais reatha agus buiséad gníomhaíochtaí:

· Feachtas Poiblíochta;
· Imeachtaí idirscoile;
· Cúrsaí oiliúna – eagraithe ar bhonn réigiúnda agus ag brath ar éileamh;
· Suíomh eolais;
· Oiliúint foirne a bhaineann go dlúth leis an Scéim/leis an phost agus a réamhaontófar le Foras na Gaeilge.

· Ionadaíocht ag comhdhálacha ábhartha;
· Taisteal.
· Forchostais rann-íocaíochta:

· Cíos agus costais reatha eile.

(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
Ciste molta don Scéim: €1,922,321

Scéim Réamhscolaíochta

· Bun-Aidhm na Scéime: 

Seirbhís ard-chaighdeán réamhscolaíochta ar fáil fud fad an oileáin. 

· Cuspóir Straitéiseach: Cumas

(Straiteis 20 bl = Oideachas)
· Príomhaidhmeanna na Scéime

Seirbhís tacaíochta a sholáthar d’earnáil réamhscolaíochta na Gaeilge ar bhonn uile-oileánda ag cur coinníollacha éagsúla an dá dhlínse san áireamh le cinntiú go bhfuil ard-chaighdeán Gaeilge agus cúram leanaí á sholáthar do thuismitheoirí leanaí ar fud an oileáin.  

· Riaradh agus cur chuige na Scéime: 

Iarrthóir rathúil amháin chun:

Seirbhís chuimsitheach tacaíochta a sholáthar d’earnáil na naíscolaíochta fud an oileáin. 
· Torthaí a bhfuiltear ag súil leo:

· Tacaíocht agus Oiliúint

1. Seirbhís ‘Speisialtóirí Oideachais & Gaeilge’ a fhorbairt agus a riar chun tacaíocht a chur ar fáil do naíonraí/naíscoileanna ar bhonn uile-oileánda.  Cuirfidh na Speisialtóirí tacaíocht ar fáil le gur féidir le naíscoileanna a ndualgais reachtúla a chomhlíonadh.  Cuirfidh na Speisialtóirí tacaíocht ar fáil do naíonraí/naíscoileanna maidir le caighdeán na Gaeilge (go príomha) ar an láthair, áiseanna nua, eolas faoi Scéimeanna maoinithe eile, riachtanais dlíthiúla nua srl... trí chuairteanna a thabhairt go rialta.  Ní mór plé agus comhoibriú leis na páirtithe leasmhara eile ar an oileán a chuireann seirbhísí eile ar fáil do naíonraí/naíscoileanna;
2. Scéim Teanga a riar d’oibrithe naíonraí/naíscoileanna chun cur ar a gcumas feabhas a chur ar a gcuid Gaeilge labhartha trí freastal a dhéanamh ar chúrsa Gaeilge le cáilíocht aitheanta ar Chreatoibre Náisiúnta na gCáilíochtaí (NFQ).  Meastar go mbeidh oibrithe naíonraí/naíscoileanna in ann cúrsa Gaeilge a dhéanamh, cúrsa a bheidh molta ag, agus aontaithe leis, an Speisialtóir Oideachais, agus an táille (nó céatadán den táille a bheadh réamhaontaithe) a bheith aisíoctha ar bhaint amach a gcáilíochta dóibh.
Faoin Scéim Teanga ní mór na nithe seo a chur san áireamh:

· Dianchúrsa Gaeltachta a eagrú agus a sholáthar d’oibrithe naíonraí/naíscoileanna;
· Cúrsaí Gaeilge áitiúla a aimsiú (i gcomhair le hoifigigh ón Scéim Abhcóideachta, Tacaíochta Pobail) don Scéim teanga agus comhordú a dhéanamh d’oibrithe naíonraí/naíscoileanna.

3. Clár Oiliúna Gaeilge a fhorbairt agus a sheachadadh do thuismitheoirí leanaí ag an naíonra/naíscoil i gcomhair le stiúrthóir naíonra agus leis an oifigeach tacaíochta pobail.  Is gá dearadh agus soláthar a dhéanamh ar chreatlach, lámhleabhar agus na háiseanna cuí don chúrsa mar aon le hoiliúint a chur ar fáil ar an bhealach is éifeachtaí leis an chúrsa a chur i láthair an spriocmhargaidh;
4. Ceardlanna sainoiliúna i Sealbhú Teanga & creatchuraclam a eagrú ar bhonn réigiúnda d’oibrithe naíonraí/naíscoile;
5. Ceardlanna sainoiliúna in úsáid áiseanna don naíonra/naíscoil a eagrú agus a chur ar fáil ar bhonn réigiúnda d’oibrithe naíonraí/naíscoile;
6. Bainistiú a dhéanamh ar Chiste Áiseanna a bheas ar fáil do gach naíonra/naíscoil sa tír (lasmuigh den Ghaeltacht) go bliantúil;
7. Feachtas feasachta a eagrú i gcomhair le hoifigigh ón Scéim Tacaíochta Oideachais agus ón Scéim Tacaíochta Pobail chun an leanúnachas ón Naíonra go dtí an gaelscoil a chur i láthair na dtuismitheoirí agus a chur chun tosaigh i measc tuismitheoirí nua;
8. Plé leis na páirtithe leasmhara cuí, mar sholáthróir seirbhís tacaíochta, ar bhonn uile-oileánda maidir le plean straitéiseach a fhorbairt chun naíonraí/naíscoileanna a bunú agus a fhorbairt;
9. Plé leis na páirtithe leasmhara cuí, mar sholáthróir seirbhís tacaíochta, ar bhonn uile-oileánda maidir leis na seirbhísí atá ann cheana féin agus ról lárnach a ghlacadh i bhforbairt seirbhísí nua ar bhonn uile-oileánda.
· Cineál Maoinithe ar Fáil 

· Costais ghaolmhara tuarastail do na poist seo a leanas:

· Clárbhainisteoir;
· Oifigeach Feidhmiúcháin {Oifigeach tacaíochta Oideachais & Gaeilge x 4 (Lánaimseartha)};  

· Oifigeach Feidhmiúcháin {Oifigeach tacaíochta Oideachais & Gaeilge (P/A ar chonradh 9 mí sa bhliain) x 8};
· Oifigeach Cléireachais. 

· Forchostais reatha agus buiséad gníomhaíochtaí:

· Cúrsaí oiliúna (do stiúrthóirí srl.);
· Ionadaíocht ag comhdhálacha ábhartha;
· Taisteal;
· Oiliúint foirne a bhaineann go dlúth leis an Scéim/leis an phost agus a réamhaontófar le Foras na Gaeilge.

· Forchostais:

· Cíos agus costais reatha eile.
(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
Ciste don Scéim: €2,135,691
Scéim Tacaíochta Pobail
· Bun-aidhm na Scéime:

Greásán d’oifigigh forbartha le straitéisí maidir le cur chun cinn na Gaeilge ar bhonn reigiúnda a dhréachú agus a fheidhmiú i bpáirt leis na páirtithe leasmhara cuí. 

· Cuspóir Straitéiseach: Úsáid

(Straiteis 20 bl = Riarachán, Seirbhísí agus Pobal)
· Príomhaidhmeanna na Scéime:

· Straitéisí neartú agus buanú úsáid na Gaeilge a fhorbairt agus a fheidhmiú i gcomhar le páirtithe leasmhara i ngach sainreigiún aitheanta;
· Úsáid na Gaeilge a mhéadú agus a chur chun cinn i ngach gné den tsochaí; 

· Stadás/Dearcadh dearfach i leith na Gaeilge a spreagadh agus a chothú ar bhonn logánta;
· Tacaíocht chuí a sholathar do phobal na Gaeilge / báúil don Ghaeilge; 

· Seirbhís tacaíochta le cur le méid na dteaghlach ar fud na tíre a bhaineann úsáid as  an Ghaeilge mar theanga chumarsáide. 
· Riaradh agus cur chuige na Scéime: 
Is é struchtúr riaracháin na Scéime ná:
Clárbhainisteoir;
Riarthóir reigiúnda x 2; (Leath Mhogha agus Leath Chuinn) Glactar leis go mbeidh an bheirt seo páirteach in eagrú agus riar imeachtaí áitiúla chomh maith.
13 Oifigeach; lonnaithe sna réigiúin a leanas: 
· Baile Átha Cliath (x 2 Oifigeach)

· Corcaigh

· Doire, Tír Eoghain, Dún na nGall 

· Aontroim, Ard Mhacha, An Dún 

· Fear Manach, Muineachán, An Cábhán, Liatroim 

· Maigh Eo, Gaillimh 

· Ciarraí, An Clár, Luimneach 

· Tiobraid Árann, Port Láirge 

· Lú, An Mhí, An Iar-Mhí, Longfort 

· Sligeach, Ros Comáin 

· Cill Chainnigh, Ceatharlach, Loch Garman, Cill Mhantáin 

· Uíbh Fháilí, Laois, Cill Dara 

Oifigeach Airgeadais; 
Oifigeach Riaracháin.

(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
· Torthaí a bhfuiltear ag súil leo:

Plean straitéiseach agus plean feidhmiúcháin ag leibheál réigiúnda a ullmhú agus a fheidhmiú ina sonrófar: 

· Liosta páirtithe leasmhara; 
· Liosta acmhainní ábhartha;
· Liosta seirbhísí ar fáil i nGaeilge;
· Bearnaí aitheanta sa tsoláthar agus plean cúitimh.
Dul i bhfeidhm ar fhorais cultúir / spóirt / fóillíochta maidir le tábhacht agus úsáid na Gaeilge;
Tacaíocht straitéiseach a thabhairt do ghrúpaí Gaeilge atá ag feidhmiú sa réigiún cheana;
Tacaíocht straitéiseach a thabhairt do theaghlaigh/thuistí leis an rogha a dhéanamh Gaeilge a labhairt leis na páistí;
Plean le bolscaireacht a dhéanamh ar thábhacht na Gaeilge leis na páirtithe cuí;
Straitéis a fhorbairt agus a fheidhmiú le tionchar a imirt ar pholasaí agus ar sheirbhísí do sholáthróirí sainseirbhísí do theaghlaigh;
Feachtas feasachta a fhorbairt agus a fheidhmiú i bpáirt leis na páirtithe cuí agus na hiarrthóirí rathúla faoi Scéimeanna eile;
Deimhniu go bhfuil seirbhísí i nGaeilge ar fáil go háitiúil;
Sraith d'imeachtaí Gaeilge a reáchtáil / chomhordú.
Táthar ag súil go mbeidh comhoibriú dlúth idir iarrthóirí rathúla na Scéimeanna ar fad – feictear go mbeidh comhoibriú leis na hoifigigh ó na Scéim Abhcóideachta, Óige, Réamhscolaíochta agus Tacaíochta Oideachais ríthábhachtach sa réimse oibre seo chomh maith leis na hOifigigh Forbartha faoin Scéim Phobail Gaeilge 2011-2013 agus le hOifigigh ag eagraíochtaí reáchtúla.
· Cineál Maoinithe ar Fáil 

· Costais ghaolmhara tuarastail do na poist seo a leanas:

· Clárbhainisteoir;
· Ardoifigeach Feidhmiúcháin (Riarthóir réigiúnda x 2);
· Oifigeach Feidhmiúcháin (Oifigeach forbartha x 13);
· Oifigeach Feidhmiúcháin (Airgeadas);
· Oifigeach Cléireachais. 

· Forchostais reatha agus buiséad gníomhaíochtaí:

· Imeachtaí pobail / teaghlaigh logánta.
· Taisteal.
· Oiliúint foirne a bhaineann go dlúth leis an Scéim/leis an phost agus a réamhaontófar le Foras na Gaeilge.

· Comhairleoireacht chuí a réamhaontófar le Foras na Gaeilge.
· Forchostais:

· Cíos agus costais reatha eile.
(Glactar leis go mbainfear leas as aon infreastruchtúr atá ar fáil chun leas na Scéime ó thaobh oifige agus imeachtaí de.)
Ciste don Scéim: €3,527,420
� Seirbhísí ó sholáthróirí atá ann cheana féin mar shampla, ón earnáil Béarla, mar gheall ar chúrsaí oiliúna, deontais agus tacaíochta.


� Daoine/grúpaí atá in ann séirbhís a sholáthar go háitiúil do ghrúpaí ar an talamh mar shampla, ranganna ceoil, damhsa, spóirt agus eile trí mheán na Gaeilge. 

